
				এই পাতাটির মুদ্রণ সংশোধন করা প্রয়োজন। 
বাংলা সাময়িক-পত্ৰ " وه
সম্বাদ সুখাসিন্ধু ( সাপ্তাহিক ) । ১৩ এপ্রিল ১৮৩৭ ৷৷
১৩ এপ্রিল ১৮৩৭ (২ বৈশাখ ১২৪৪) তারিখে বটতলার কালীশঙ্কর দত্তের সম্পাদনায়
এই সাপ্তাহিক পত্র প্রচারিত হয়। ১৮৩৭ সনের ‘ক্যালকাটা মন্থলী জার্নালে’ প্ৰকাশ :-
Sunbad Soodha-sindhoo-We are happy to notice that a weekly paper undet the above name, has been established by Baboo Colly Sunker Dutt of Burtullah, titlice the 2d of Bysakh instant, and is supplied to subscribers at the monthly charge of eight annas.
কাগজখানি বৎসরেক কাল স্থায়ী হইয়াছিল।
সম্বাদ গুণাকর (অৰ্দ্ধ-সাপ্তাহিক - ) ডিসেম্বর ১৮৩৭ ৷৷
১৮৩৭ সনের ডিসেম্বর মাসের শেষ সপ্তাহে (পৌষ ১২৪৪) শ্যামপুকুর-নিবাসী গিরিশচন্দ্ৰ বসুর সম্পাদকত্বে ‘সম্বাদ গুণাকরা” প্ৰকাশিত হয় । ইহা অৰ্দ্ধ-সাপ্তাহিক পত্র ছিল ।
৩০ ডিসেম্বর ১৮৩৭ তারিখের ‘ক্যালকাটা কুরিয়ারে” প্ৰকাশ :-
Sumbad Goonakur. During the present week, an addition has been made to tho number of Bengalee newspapers. The name of the Journal is Sumbad Gooraktur ; and is edited by Baboo Greeschunder Bose, of Sampookur. It is to appear twice a week, namely, Tuesday and Friday, and is to be charged for at one rupee a month.T- Cal. Cour. Dec. 30. (Quoted by tho Friend of India for January 4, 1888).
কয়েক মাস পরে কাগজখানিকে দৈনিক-রূপে প্ৰকাশ করিবার সঙ্কল্প হইলে “জ্ঞানান্বেষণ’ এইরূপ মন্তব্য করেন :-
আমরা শ্ৰবণ করিলাম যে গুণাকর সম্পাদক গুণাকর নামক কাগজ প্ৰতি দিবসে প্ৰকাশ করিবেন ঐ কাগজ বাঙ্গালা ভাদ্রমাসীয় প্রথম দিবসে প্ৰকাশ পাইবে কিন্তু ইহার মৰ্ম্ম কিছুই এইক্ষণপৰ্য্যন্ত বুঝিতে পারি না যে রাজার পক্ষে কিম্বা বিপক্ষে অথবা সৰ্ব্ব বিপক্ষে কিম্বা ব্ৰহ্মসভার অথবা ধৰ্ম্ম সভার পক্ষে কিম্বা এই সকলের মধ্য হইতে একটাই বা হয় তাহা জানিতে পারি না। কিন্তু যথাৰ্থবাদী ও অপক্ষপাতি হয়েন তবে ইহঁাকে আমরা বন্ধুজ্ঞানে আমোদ করিব। ( ৪ আগষ্ট ১৮৩৮ তারিখের ‘সমাচার দর্পণে’ উদ্ধত) ‘সম্বাদ গুণাকর” দৈনিক আকারে প্রচারিত হইয়া অল্প দিনই জীবিত ছিল।
সংবাদ মৃত্যুঞ্জয়ী (সাপ্তাহিক)। ইং ১৮৩৮ ৷৷
‘সংবাদ মৃত্যুঞ্জয়ী একখানি সাপ্তাহিক পত্র। ইহার প্রকাশকাল-১২৪৪ বঙ্গাব্দ (ইং ১৮৩৮ ?)। এই পত্রিকার বিজ্ঞাপন, সংবাদ ও সম্পাদকীয় স্তম্ভ সমস্তই কবিতায় লিখিত হইত :
আমারদের জে বিজ্ঞাপন দিবে গো । তাহান্ন পক্তির প্রতি মূল্য চরি৷ আনা গো ৷

				 এই পাতা শেষ সম্পাদিত হয়েছে ০৬:০৯টার সময়, ৯ আগস্ট ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

